
    ఆలితోఁ గలహించి యాఁకలి కా దని

                    పస్తున్నవాఁ డొక్క పంజివిధవ

    వారకాంతలయిండ్ల వాసంబుచేయుచు

                    మగువ కేడ్చెడువాఁడు మడ్డివిధవ

    చదువుచెప్పినజీత మదనులో నీయక

                    మిటకరించెడువాఁడు మేటివిధవ

    త్రోవబోయెడు స్త్రీలతో మొగం బిగిలించి

                    ముచ్చటాడెడువాఁడు ముష్టివిధవ

    కట్ణ మిచ్చెద నని కాల మందీయక

                    గోళ్ళు గిల్లెడువాఁడు కొంటెవిధవ

    ఇంటి ఱంగెఱుఁగక యిరుగుపొరుగుఱంకు

                    వెంటాడువాఁ డొక్క యంట్లవిధవ

    దారిద్ర్యములనుండి తనపూర్వసంపద

                    లూరకతలఁచువాఁ డుత్తవిధవ

    .............................................

ఉ. శ్రీకరమూర్తి! హారిగుణశేఖర కొమ్మయమంత్రి తిక్క! నీ

    రాకలుగోరుముగ్ధ కనురాగము మీఱిన మన్మథాగ్నిచేఁ

    బ్రాకటమైన ముత్యములు భస్మము లాయెను వేగ రావనా!

    యాకులుపోఁకలుం గలుగ నంతియె చాలును సున్న మేటికిన్?

త. అసదృశగంధబంధుర మటంచు వడిన్ జనుదెంచి కేతకీ

    ప్రసవమునందుఁ జెంది మకరందము పెందమిఁగ్రోలలేమికిన్

    దెసచెడి కుంద నేమిటికిఁ దేఁటి! యరాళకరాళకంటక

    ప్రసవముచే భవత్తనువు వ్రయ్యక వచ్చిన మేలు చాలదే!

మ. ఠవణింతున్ నుతి కాలకంఠమకుటాట్టాలప్రతోళీమిళ

    త్స్రవమానామరసింధుబంధురపయస్సంభారగంభీరవా

    గ్వ్యవహారైకధురంధరత్వమున జిహ్వాలోలమత్తల్లికిన్

    జవికిం దల్లికిఁ గారవేల్లికధనుర్జ్యావల్లి నీరుల్లికిన్.

		 ఈ పేజీలో చివరి మార్పు 26 జనవరి 2021న 00:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

